SIAPAKAH KAMI?
Jawatankuasa ini pada masa ini terdiri daripada:

(1) Ahli Badan Peguam Malaysia;
(2) Orang kurang upaya (“OKU”); dan
(8) Pejuang hak OKU.

OBJEKTIF KAMI

(1) Menggalakkan penyertaan OKU dalam Jawatankuasa ini
untuk memastikan percambahan idea dan perancangan
pembaharuan yang bermakna yang mencerminkan realiti
dan pengalaman hidup komuniti OKU;

(2) Bekerjasama dengan semua pemegang taruh untuk
memajukan undang-undang dan dasar yang menjamin
keterangkuman dan penyertaan penuh OKU dalam
masyarakat;

(8) Menuntut pindaan kepada Perlembagaan Persekutuan
dan undang-undang yang berkaitan untuk menyingkirkan
halangan-halangan  kepada hak saksama dan
perlindungan undang-undang bagi OKU; dan

(4) Menggalakkan pelaksanaan yang berkesan perundangan
sedia ada, dasar kerajaan, dan komitmen perjanjian yang
melindungi hak OKU.

VISI KAMI

(1) Penjajaran undang-undang tempatan dengan
Konvensyen Tentang Hak Orang Kurang Upaya
(Convention on the Rights of Persons with Disabilities,
“CRPD”) untuk menangani keperluan yang tidak dipenuhi
dan diskriminasi terhadap OKU.

(2) Pembaharuan Perkara 8(2) dan 12(1) Perlembagaan
Persekutuan untuk memasukkan “ketidakupayaan”
sebagai satu asas yang dilindungi daripada diskriminasi.

UNDANG-UNDANG DAN PERJANJIAN SEDIA ADA
BERKENAAN HAK-HAK OKU DI MALAYSIA

(1) Akta Orang Kurang Upaya 2008

Akta ini bertujuan “untuk mengadakan peruntukan bagi
pendaftaran, perlindungan, rehabilitasi, pembangunan dan
kesejahteraan orang kurang upaya, penubuhan Majlis
Kebangsaan bagi Orang Kurang Upaya, dan
perkara-perkara yang berkaitan dengannya”.

Akta tersebut mentakriftkan OKU sebagai, antara lain,
‘mereka yang mempunyai kekurangan jangka panjang
fizikal, mental, intelektual atau deria yang apabila berinteraksi
dengan pelbagai halangan, boleh menyekat penyertaan
penuh dan berkesan mereka dalam masyarakat”.

(2) Konvensyen Pertubuhan Bangsa-Bangsa Bersatu
Tentang Hak Orang Kurang Upaya (United Nations
Convention on the Rights of Persons with Disabilities,
“CRPD”)

CRPD menjamin hak yang sama untuk mengakses
pendidikan, keadilan, habilitasi dan pemulihan serta
penyertaan dalam kehidupan budaya dan masyarakat. la
selanjutnya menetapkan bahawa penyesuaian yang
munasabah harus disediakan untuk memastikan hak-hak ini
dapat dinikmati dengan berkesan. Malaysia telah
menandatangani CRPD pada 8 Aprii 2008 dan
meratifikasinya pada 19 Julai 2010.

APA YANG KAMI PERJUANGKAN DAN BAGAIMANA KAMI
AKAN MEREALISASIKAN IDEA-IDEA KAMI

(1) Dengar Suara OKU

OKU mesti disertakan dalam perbincangan
mengenai undang-undang, dasar, dan keputusan
yang membawa kesan kepada mereka.

(2) Gunakan Pengalaman Kehidupan Sebenar
Sebagai Alat untuk Perbaikan

Pengalaman hidup membantu kita memahami
halangan-halangan yang wujud dan di mana
sistem gagal.

Bekerjasama

Individu  dan  organisasi OKU  harus
bekerjasama dengan para peguam, Badan
Peguam Malaysia, dan pembuat keputusan
untuk membentuk penyelesaian yang lebih
baik.

Sokong Kepimpinan OKU

Orang OKU mesti diperkasakan dengan alatan
dan ruang untuk memimpin, bersuara, dan
mempengaruhi perubahan.

Ubah Cerita Menjadi Tindakan

Jangan hanya berkongsi cerita OKU untuk
memberi inspirasi; gunakan cerita tersebut
untuk mendesak kebolehcapaian yang lebih
baik, hak yang lebih kukuh, dan layanan yang lebih adil.

STATUS OKU DALAM LAPORAN POLIS

Polis Diraja Malaysia (‘“PDRM”) baru-baru ini telah
memasukkan status “OKU” dalam laporan polis. Ini adalah
langkah progresif ke arah sistem kepolisan yang lebih inklusif,
selaras dengan prinsip kesaksamaan dan tanpa diskriminasi
yang termaktub dalam Akta Orang Kurang Upaya 2008 dan
CRPD. Kami juga bekerja ke arah melibatkan PDRM dalam
menyediakan penyesuaian yang munasabah untuk OKU
sepanjang proses tersebut, seperti akses kepada bahan Braille
dan interpretasi bahasa isyarat.

PENGGAJIAN OKU

Terdapat kemajuan yang bermakna dalam penggajian OKU di
bidang perkhidmatan awam, yang telah meningkat kepada
0.64% setakat suku kedua 2025, berbanding
0.3% yang dilaporkan pada 30 Jun 2022.
Ini menunjukkan komitmen Kerajaan
terhadap keterangkuman,
tindakan pembetulan, dan
dasar tanpa diskriminasi
terhadap OKU, terutamanya
berikutan kes Ch’ng B’ao
Zhong  Iwn  Suruhanjaya
Perkhidmatan Awam.




KEPERLUAN UNTUK PINDAAN PERLEMBAGAAN

Pembentukan semula Perkara 8(2) dan 12(1) Perlembagaan
Persekutuan amat  diperlukan  untuk  memasukkan
“ketidakupayaan” sebagai asas yang dilindungi, sejurus
selepas “tempat kelahiran”, supaya OKU diberi hak yang
setara untuk perlindungan daripada diskriminasi:

Di bawah Perkara 8(2)

e dalam pelantikan kepada apa-apa jawatan atau pekerjaan di
bawah sesuatu pihak berkuasa awam atau dalam
pentadbiran mana-mana undang-undang yang berhubung
dengan:
¢ mana-mana profesion, perdagangan, pekerjaan atau

perniagaan;
+ pemilikan, pembelian, atau penjualan harta;
¢ akses kepada keadilan; dan
+ akses kepada perkhidmatan kerajaan;

Di bawah Perkara 12(1)

e dalam pentadbiran mana-mana institusi pendidikan yang
disenggarakan oleh pihak berkuasa awam, dan, khususnya,
kemasukan pelajar atau pembayaran fi; atau

e dalam peruntukan bantuan kewangan untuk
penyenggaraan atau pendidikan pelajar.

PENGLIBATAN KOMUNITI OKU DALAM KERJA-KERJA
ADVOKASI OLEH BADAN PEGUAM MALAYSIA

Badan Peguam Malaysia mengalu-alukan dan menggalakkan
penyertaan aktif komuniti OKU dalam inisiatifnya berkenaan
kerja-kerja advokasi dan pembaharuan undang-undang,
menawarkan saluran seperti perundingan, kumpulan kerja,
perbincangan kumpulan fokus, dan kempen kepentingan
awam mengenai hak, keterangkuman, dan kebolehcapaian
OKU. Individu kurang upaya yang berminat untuk menyertai
Jawatankuasa mengenai Orang Kurang Upaya boleh berbuat
demikian dengan menghubungi Badan Peguam Malaysia,
menghadiri forum awam yang dianjurkan oleh Badan Peguam
Malaysia, atau berkongsi pengalaman hidup, manakala
organisasi OKU boleh mengemukakan memorandum,
menyediakan cadangan, atau bekerjasama dalam acara
bersama dan inisiatif kesedaran. Walaupun tiada program
latihan amali atau penempatan khusus untuk individu OKU

pada masa ini, Badan Peguam Malaysia kekal komited terhadap
amalan inklusif dan peluang yang sama, mengiktiraf perspektif
komuniti OKU sebagai penting untuk membina sistem
perundangan yang lebih adil, saksama, dan boleh dicapai.

APAKAH KAD OKU?

Kad OKU dikeluarkan oleh ¥
Pendaftar Jabatan Pembangunan
Orang Kurang Upaya di bawah
Jabatan  Kebajkan  Masyarakat &
(“JKM”") kepada seseorang yang
mempunyai ketidakupayaan kekal. Permohonan adalah secara
pilihan dan tidak wajib.

Kad OKU memberikan akses kepada OKU untuk mendapatkan
manfaat kebajkan oleh JKM, dan merupakan dokumen
pengenalan ketidakupayaan yang boleh digunakan di luar negara.
Terdapat sembilan kategori ketidakupayaan yang boleh dipohon
di bawah Kad OKU. Sila hubungi pejabat JKM terdekat untuk
membuat permohonan, atau anda boleh membuat permohonan
secara dalam talian.

Portal pendaftaran untuk Kad OKU boleh dicapai di
https://oku.jkm.gov.my/.

KETIDAKUPAYAAN SEBAGAI ALASAN

MENDISKRIMINASI

UNTUK

Adakah anda pernah menghadapi sebarang bentuk diskriminasi
sebagai OKU? Jika ya, hubungi kami, sama ada anda
mempunyai Kad OKU atau tidak, melalui e-mel di
najwa@malaysianbar.org.my.

Untuk maklumat lanjut tentang Jawatankuasa ini, hubungi
Pegawai Eksekutif kami, Najwa Syazwani Aqgilah bt Abd Hamid di
najwa@malaysianbar.org.my.

Dikeluarkan oleh

Meera Samanther dan Anit Kaur Randhawa,
Pengerusi Bersama, Jawatankuasa Majlis
Peguam mengenai Orang Kurang Upaya

(Sebagaimana pada September 2025)

